
МАКТАБГАЧА ТАРБИЯ МУАССАСАЛАРИ ВА ОИЛАДА БОЛАЛАРНИ КАСБЛАР ҲАҚИДАГИ ТАСАВВУРЛАРИНИ ШАКЛЛАНТИРИШ ЙЎЛЛАРИ
Оилада тарбияланаётган болаларнинг касбга мойиллигини камол топтириш самарадорлигини таъминлашда уларни  касблар ҳақидаги тасаввурларини шакллантириш муҳим аҳамият касб этади. Шу нуқтаи назардан болаларда касблар ҳақидаги  тасаввурларини шакллантириш йўлларини  аниқлаш борасида  қуйидаги  тадқиқот  ишлари амалга оширилди.

Мактабгача тарбия муассасалари ҳамда  оилаларда мазкур йўналишда олиб борилаётган фаолиятнинг  ҳолатини  аниқлаш мақсадида тарбиячилар ва фарзандларини ўзлари тарбиялаётган оналар ўртасида сўровнома ўтказилди. Сўровномада мактабгача таълим  муассасаларининг 160  нафар тарбиячиси ҳамда  фарзандлари шу муассасаларда тарбияланаётган 112 нафар  оналар иштирок этдилар. Сўровномада иштирок этган тарбиячи ва оналарга қуйидагича  саволлар берилди.

1. Сиз машғулотларингизда  болаларни  касблар ҳақидаги тасаввурларни шакллантириш учун қандай усуллардан фойдаланасиз?

2. Болаларни касблар ҳақидаги ўйинларга тайёрлаш жараёни нималардан иборат.

Сўровнома натижалари қуйидаги жадвалда келтирилади:

	Сўровномадаги саволлар №
	Берилган жавоблар варианти
	Миқдори
	Фоизи

	1


	1. Суҳбат  ўтказаман
	70
	43 %

	
	2. Экскурсияга олиб бораман
	56
	35 %

	
	3. Ўйиндан фойдаланаман
	34
	22 %

	2
	1.Ўйин қоидасини тушунтириш лозим
	62
	38 %

	
	2. Ўйин мақсадини айтиш керак
	59
	36 %

	
	3.Ота(она) тарбияси, тенгдошлари дан касблар ҳақида тушунча олиш
	29
	26 %


Оила бошлиқларига (оналарга) биз қуйидаги савол билан мурожаат этдик:  «Фарзандингизда  касблар ҳақида тушунчалар шакллантириш борасида қандай ишларни  бажарасиз?». Саволга қуйидагича жавоб олдик: 
	№
	Жавоб вариантлари
	Миқдор
	Фоиз

	1
	Ўз касбим ҳақида гапираман
	20
	17 %

	2
	«Шофёр» «Магазинчи» ўйинларини биргаликда ўйнайман
	30
	28 %

	3
	Бу борадаги билимларни  етарли эмаслиги сабабли саволларга жавоб беролмайман
	62
	55 %


Жадвалларнинг тахлили  асосида  қуйидагиларни таъкидлаш лозим. 

Сўровномада қатнашган тарбиячи-педагогларнинг 70 нафари (43 %) суҳбат ўтказишни, 56 нафари  (35 %) экскурсиялар ташкил этиш орқали болаларни касблар ҳақидаги тасаввурларини шакллантиришни эътироф этган. Фақатгина   34 нафар тарбиячи (22 %) касблар ҳақида тасаввурни шакллантиришнинг усули сифатида ўйинлардан   фойдаланишларини таъкидлаганлар.

Сўровноманинг касблар ҳақидаги ўйинларга тайёрлаш жараёни билан боғлик саволига 29 нафар иштирокчи (26 %) тўлиқ бўлмаса ҳам аниқроқ жавоб беришга, яъни улар  болаларни касблар ҳақида ўйинларга тайёрлаш жараёни муайян таркибий қисмлардан иборат бўлишини  кўрсатган.

Сўровномада иштирок этган, фарзандларини якка ўзлари тарбиялаётган оналарнинг 62 нафари (58 %) касблар ҳақидаги тасаввурларини шакллантириш бўйича билимлари етарли эмаслигини таъкидлашган. 

